
Tritattvalakini Stavanam

ತ್ರಿತತ್ತ್ವಲಾಕಿನೀಸ್ತವನಮ್   

ಶಿವಾಂ ಶಕ್ಯಾಮಾದ್ಯಾಂ   ದಶದಲಗತಾಂರುದ್ರಮಹಿಷೀಂ
ವಿಶಾಲಾಕ್ಷೀಂ ಸೂಕ್ಷ್ಮಾಂ   ಶಶಿಯುತಜಟಾಜೂಟಮುಕುಟಾಮ್ ।
ಮಹಾವಿದ್ಯುತ್ಕೋಟಿಪ್ರಿಯಜಡಿತಪೀಠೇ    ತ್ರಿನಯನಾಂ
ಮಹಾಲಾಕಿನ್ಯಾಖ್ಯಾಂ   ದಶದಲ ಕಲಾಂಭಾವಯತಿಕಃ ॥ ೪೪-೨೫॥
ಮೃಣಾಲಾಂತರ್ಧ್ವಾಂತಃ  ಪ್ರಕಟತಟಸಂಹಾರಸುಭಗಾಂ
ಕುಲಕ್ಷೇತ್ರೋಲ್ಲಾಸಾಂ    ಚರಮಪದದಾಂದೀಪಕಲಿಕಾಮ್ ।
ಸದಾನಂದಾಕಾರಾಂ ಗತಿಗುಣಹರಾಂಚಾರುಕಿರಣಾಂ
ಪ್ರಭಾವರ್ಣಶ್ಯಾಮಾಂ  ರುಚಿರವದನಾಂಭಾವಯತಿಕಃ ॥ ೪೪-೨೬॥
ಪ್ರತೀಕ್ಷಾನಂದಾಬ್ಧಿಂ    ಪ್ರಕಟಚರಣಾಂಭೋಜಯುಗಲಾಂ
ವಿಯದ್ವರ್ಣಾಂ ಕಾಂತಾಂಸುರವರಸುಪೂಜಾವಿಧಿರತಾಮ್ ।
ಮಹಾಸೂಕ್ಷ್ಮದ್ವಾರಪ್ರಚಲನಕರೀಂ   ಭೇದನಕರೀಂ
ದಿವಾಯೋಗಾಹ್ಲಾದಪ್ರಿಯಜನಶಿವಾಂ  ಭಾವಯತಿಕಃ ॥ ೪೪-೨೭॥
ಅಯೋಧ್ಯಾಪೀಠಸ್ಥಾಮರುಣಕಮನೀಂ   ಪ್ರೇಮಗಲಿತಾಂ
ಮಹಾರೌದ್ರೀಂ  ಭೀಮಾಂ ಶತಶತರವಿಪ್ರೇಮನಿಕರಾಮ್  ।
ಮಹಾದುಃಖಾರ್ತಾನಾಂ ನಯನಶುಭಗಾಂಭಾವವಿರಹಾಂ
ಸತೀಂ ಸೀತಾಮಿಂದ್ರೋತ್ಸವನವಘಟಾಂ  ಭಾವಯತಿಕಃ ॥ ೪೪-೨೮॥
ಸುಧಾಬ್ಧೇರಾಹ್ಲಾದಪ್ರಕರಣಸುರಾಂ   ಸೌರಭಕರಾಂ
ಕ್ರಿಯಾರೂಪಾಂ ಯೋಗ್ಯಾಂ ಭುವಮಣಿಪೂರಪ್ರಕೃತಿಗಾಮ್  ।
ಗುರೋಃಸ್ಥಾನೋದ್ಯೋಗಾಂ   ಸಮನದಹನಾಂ ಶೀತಲವರಾಂ
ತ್ರಿತತ್ತ್ವಾಂ    ತತ್ತ್ವಜ್ಞಾಂ    ಸ(ಶ)ಮರಹರಶಕ್ತಿಂ  ಭಜತಿಕಃ ॥ ೪೪-೨೯॥
ವಿಕಾರಾಕಾರಾಂಗೀಂ ತರುಣರವಿಕೋಟಿಶ್ರಿಯಮಿಮಾಂ
ಕುಲಾಧಾರಾಂಸಾರಾಂಪರಮರಸಧಾರಾಂ ಜಯವರಾಮ್ ।
ಕೃಪಾಚ್ಛನ್ನಾಕಾಮಾಂ  ಪರಮರಸಭಾಂಡೇಷುಶುಭದಾಂ
ಭಜೇದಿಂದ್ರಾಂ  ರುದ್ರಾಂ  ಶಶಿಮುಖಕರಾಹ್ಲಾದನಿಕರಾಮ್  ॥ ೪೪-೩೦॥

ರಸಾಬ್ಧೌ ವಿಶ್ರಾಂತಿಂ  ಕುಪಿತಜನಶಾಂತಿಂ ಸಕರುಣಾಂ
ತ್ರಿಲೋಕಜ್ಞಾನಸ್ಥಾಂ   ಮದನನಿಲಯಾಂಯೋಗನಿಕರಾಮ್ ।
ಮಣಿದ್ವೀಪಚ್ಛಾಯಾಂ  ದಶದಲಕಲಾಂಕೇವಲಭವಾಂ
ಭವಾನೀಂರುದ್ರಾಣೀಂ  ವರದಮಣಿಪೂರೇಭಜತಿಕಃ ॥ ೪೪-೩೧॥
ಕೃಪಾಬ್ಧೌ ಕಿಂ ಕಿಂ ಕಿಮನುಗತಸುತಾಂಮೌಲಿನಮಿತಾಂ
ಶಿವಾಂಕಾಂಮೂಲಸ್ಥಾಂ  ಸಕಲಮಣಿಪೂರಸ್ಥಿರಭವಾಮ್  ।
ಹಿರಣ್ಯಾಕ್ಷೀಂ   ತಕ್ಷಾಂ  ಕ್ಷಯಕರಣರಶ್ಮಿಚ್ಛವಿಶತಾಂ 
ವಿನೋದೀಂಪಂಚಾಸ್ಯಪ್ರಿಯಗುಣಧರಾಂ  ಭಾವಯತಿಕಃ ॥ ೪೪-೩೨॥
ಮಹಾಪದ್ಮಾಖ್ಯಾಂ   ಸಕಲಧನದಾನಾಕುಲಚಲಾಂ
ಚಲಾನಂದೋದ್ರೇಕಪ್ರಚಯರಸಸಿಂಧೂದ್ಭವಹೃದಿ    ।
ಹೃದಾನಂದೋಧ್ಯಾಯೇತ್ ಸಕಲಗುಣದಾತ್ರೀಂ  ಸುಖಮಯೀಂ
ಕಲಾಂಸೂಕ್ಷ್ಮಾತ್ಯಂತಾಂ    ತಿಮಿರದಹನಾಂಕೋಟಿಧನದಾಮ್ ॥ ೪೪-೩೩॥
ದಶಕಂಯಃಪಠೇನ್ನಿತ್ಯಂ   ಶ್ರೀವಿದ್ಯಾಂ   ಸುಖದಾಯಿನೀಮ್ ।
ಧ್ಯಾತ್ವಾ  ಹೃದಯಪದ್ಮಾಧೋ ನಿರ್ಮಲಾತ್ಮಾ ಸದಾಪಠೇತ್ ॥ ೪೪-೩೪॥
ಮಣಿಪೂರಸ್ಥಿತಂ ದೇವಂರುದ್ರಂ  ಪಶ್ಯತಿ ಯೋಗಿರಾಟ್ ।
ರುದ್ರಾಣೀಸಹಿತಂ ಶಂಭುಂದೃಷ್ಟ್ವಾ  ಮುಕ್ತೋ  ಭವೇತ್ ಕ್ಷಣಾತ್ ॥ ೪೪-೩೫॥
ಜೀವನ್ಮುಕ್ತಃ   ಸ ಏವಾತ್ಮಾ ಯೋಗಿನೀವಲ್ಲಭೋ  ಭವೇತ್ ।
ಯೋಗಾತ್ಮಾ ಪರಮಾತ್ಮಾ ಚ ಸ ಹಿಸಾಕ್ಷಾದನೀಶ್ವರಃ   ॥ ೪೪-೩೬॥
ಸ ಭಿತ್ವಾ ಮಣಿಪೂರಾಬ್ಧಿಂ  ನಿರ್ಮಲಂಜ್ಯೋತಿರುಜ್ಜ್ವಲಮ್    ।
ಶಂಭೋರೀಶ್ವರಯೋಗಜ್ಞಕ್ರಿಯಾನಾಥಸ್ಯ    ಶ್ರೀಪತೇಃ  ॥ ೪೪-೩೭॥
ನಿಕಟೇಯಾತಿದೇವ್ಯಾಶ್ಚ  ಸ್ಥಾನೇ ಯೋಗೀ ನಸಂಶಯಃ ॥ ೪೪-೩೮॥
ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ   ಮಹಾತಂತ್ರೋದ್ದೀಪನೇ   ಸಿದ್ಧಮಂತ್ರಪ್ರಕರಣೇ 
ಷಟ್ಚಕ್ರಪ್ರಕಾಶೇ   ಮಣಿಪೂರಭೇದನೇಭೈರವೀಭೈರವಸಂವಾದೇ
ತ್ರಿತತ್ತ್ವಲಾಕಿನೀಶಕ್ತಿಸ್ತವನಂ     ನಾಮಚತುಶ್ಚತ್ತ್ವಾರಿಂಶತ್ತಮಃ    ಪಟಲಃ ॥ ೪೪॥

The numbers correspond to paTala and verse numbers from

Rudrayamala uttaratantra.

